
LOG 

um brottfall laga nr. 54/1974, um Þjóðhagsstofnun, 
með síðari breytingu, o.fl. 

FORSETI ÍSLANDS 
gjörir kunnugt: Alþingi hefur fallist á lög þessi og ég staðfest þau með samþykki mínu: 

f. 

Afnám laga nr. 54/1974, um Þjóðhagsstofnun, með síðari breytingu. 

1. gr. 

Lög nr. 54/1974, um Þjóðhagsstofnun, sbr. 7. gr. laga nr. 83/1997, falla brott. 

Breytingar á öðrum lögum. 

2. gr. 

IV. kafli laga nr. 13/1979, um stjórn efnahagsmála o.fl., fellur brott. 
Eftirtaldar breytingar verða á 1. málsl. 2. mgr. 115. gr. laga nr. 75/1981, um tekjuskatt 
og eignarskatt: 
1. Orðin „og Þjóðhagsstofnun“ falla brott. 

2. Í stað orðanna „þeir aðilar ákveða“ kemur: Hagstofa Íslands ákveður. 
3. Í stað orðanna „skýrslugerð þeirra“ kemur: skýrslugerð hennar. 
Úr 3. mgr. 2. gr. laga nr. 91/1987, um sóknargjöld o.fl., falla brott orðin: og Þjóðhags- 
stofnun. 
Eftirtaldar breytingar verða á 2. mgr. 44. gr. laga nr. 50/1988, um virðisaukaskatt, sbr. 
13. gr. laga nr. 119/1989: 

1. Orðin „„og Þjóðhagsstofnun“ falla brott. 

2. Í stað orðsins „þeirra“ kemur: hennar. 

Eftirtaldar breytingar verða á 1. mgr. 3. gr. laga nr. 63/1989, um Hagþjónustu landbún- 
aðarins, sbr. 21. gr. laga nr. 73/1996: 
I. Í stað orðsins „fjóra“ í 1. málsl. kemur: þrjá. 

2. Orðin „einn eftir tilnefningu Þjóðhagsstofnunar“ í 2. málsl. falla brott. 
Í stað orðanna „fyrirliggjandi spá Þjóðhagsstofnunar“ í 2. mgr. 2. gr. laga nr. 113/1990, 

um tryggingagjald, sbr. 2. gr. laga nr. 141/1995, kemur: horfum. 

Úr 3. mgr. 39. gr. laga nr. 36/1993, um kirkjugarða, greftrun og líkbrennslu, falla brott 
orðin: og Þjóðhagsstofnun. 
Eftirtaldar breytingar verða á 47. gr. laga nr. 88/1997, um fjárreiður ríkisins: 
1. Í stað orðsins „sex“ í 1. málsl. kemur: fimm. 

2. Í stað orðanna „tveggja fulltrúa“ í 2. málsl. kemur: eins fulltrúa. 
3. Orðin „og Þjóðhagsstofnunar“ í 2. málsl. falla brott. 

Gildistaka. 
3. gr. 

Lög þessi öðlast gildi 1. júlí 2002. 

Ákvæði til bráðabirgða. 
Við gildistöku laga þessara skal starfsmönnum Þjóðhagsstofnunar boðið annað starf hjá 

þeim stofnunum er taka við verkefnum Þjóðhagsstofnunar. Við ráðstöfun þeirra starfa þarf 
ekki að gæta 7. gr. laga nr. 70/1996, um réttindi og skyldur starfsmanna ríkisins. 

Gjört á Bessastöðum, 3. maí 2002. 

Ólafur Ragnar Grímsson. 
(L.S) — 

Davíð Oddsson. 

AUGLYSING 

um frestun á fundum Alþingis. 

Samkvæmt tillögu forsætisráðherra hefur forseti Íslands gefið út svofellt bréf um frestun 
á fundum Alþingis: 

„FORSETI ÍSLANDS 
gjörir kunnugt: Að ég, að tilskildu samþykki Alþingis, veiti forsætisráðherra umboð til 

þess að fresta fundum Alþingis, 127. löggjafarþings, frá 2. maí 2002 eða síðar, ef nauðsyn 
krefur, til septemberloka. 

Gjört á Bessastöðum, 2. maí 2002. 

Ólafur Ragnar Grímsson. 
(L.S) 

Davíð Oddsson.“ 

Alþingi samþykkti hinn 3. maí 2002 ályktun um samþykki til frestunar á fundum 
Alþingis samkvæmt 1. mgr. 23. gr. stjórnarskrárinnar. Samkvæmt framangreindu umboði og 

með skírskotun til samþykkis Alþingis var fundum Alþingis, 127. löggjafarþings, frestað 
hinn 3. maí 2002. 

Forsætisráðuneytinu, 3. maí 2002. 

Davíð Oddsson. 

Ólafur Davíðsson. 

